
Ársreikningar Akureyrarbæjar 2009: 
 

 Betri afkoma og meiri tekjur 
en áætlanir gerðu ráð fyrir  

 
Ársreikningar fyrir árið 2009 voru lagðir fram í bæjarráði Akureyrar í dag. Rekstur A- og B hluta, 
fyrir fjármagnsliði, gekk mjög vel og mun betur áætlanir gerðu ráð fyrir. Sjóðsstreymi var einnig 
mjög gott. Rekstrarniðurstaða fyrir fjármagnsliði var jákvæð um 1.799 millj. króna en var jákvæð 
um 1.165 millj. kr. eftir fjármagnsliði. Er það liðlega tveggja milljarða betri afkoma en áætlanir 
gerðu ráð fyrir en í áætlun samstæðunnar var hallinn áætlaður 899 millj. kr. Helstu ástæður fyrir 
betri rekstrarárangri eru í meginatriðum fjórþættar: hærri tekjur og lægri útgjöld en áætlun gerði 
ráð fyrir, auk þess lækkaði lífeyrisskuldbinding og söluhagnaður varð við sölu á hlutafé 
Norðurorku í Þeistareykjum ehf. 
 
Ársreikningurinn er settur fram samkvæmt reikningsskilum sveitarfélaga. Starfseminni er skipt upp í tvo 
hluta, A-hluta annars vegar og B-hluta hins vegar. Til A-hluta telst starfsemi sem að hluta eða öllu leyti er 
fjármögnuð með skatttekjum. Um er að ræða Aðalsjóð, Fasteignir Akureyrarbæjar, Framkvæmdamiðstöð og 
Eignasjóð gatna. Til B-hluta teljast fjárhagslega sjálfstæð fyrirtæki sem að hálfu eða meirihluta eru í eigu 
sveitarfélagsins en rekstur þeirra er að stofni til fjármagnaður með þjónustutekjum. Fyrirtækin eru: 
Félagslegar íbúðir, Fráveita Akureyrabæjar, Strætisvagnar Akureyrabæjar, Öldrunarheimili Akureyrabæjar, 
Framkvæmdasjóður Akureyrarbæjar, Bifreiðastæðasjóður Akureyrabæjar, Hafnarsamlag Norðurlands, 
Norðurorka hf, Heilsugæslustöðin á Akureyri, Byggingasjóður Náttúrufræðistofnunar og Gjafasjóður 
Öldrunarheimila Akureyrarbæjar. 
 
Samkvæmt yfirliti um sjóðstreymi nam veltufé frá rekstri 2.246 millj.kr. og handbært fé frá rekstri 2.297 
millj.kr. Fjárfestingarhreyfingar námu samtals 2.294 millj.kr. Fjármögnunarhreyfingar námu samtals 1.261 
millj.kr. Afborgun langtímalána nam 2.553 millj.kr. Ný langtímalán námu 1.653 millj.kr. Handbært fé 
sveitarfélagsins í árslok 2.219,4 millj.kr. 
 
Heildarlaunagreiðslur án launatengdra gjalda hjá samstæðunni voru 6.438.503 þúsundir króna. Fjöldi 
stöðugilda var að meðaltali 1.515 sem er fækkun um 20 frá fyrra ári. Laun og launatengd gjöld 
sveitarfélagsins, í hlutfalli við rekstrartekjur þess voru 52,9%. Annar rekstrarkostnaður var 30,1% af 
rekstrartekjum. Skatttekjur sveitarfélagsins voru 412 þús.kr. á hvern íbúa en tekjur samtals 855 þús.kr. á 
hvern íbúa. Árið 2008 voru skatttekjurnar 383 þús.kr. á hvern íbúa og heildartekjurnar 798 þús.kr. 
 
Eignir sveitarfélagsins í efnahagsreikningi eru bókfærðar á 36.050 millj.kr., þar af eru veltufjármunir 4.301 
millj.kr. Skuldir sveitarfélagsins með lífeyrisskuldbindingum nema samkvæmt efnahagsreikningi 23.520 
millj.kr., þar af eru skammtímaskuldir 4.581 millj.kr. Veltufjárhlutfallið er 0,94 í árslok, en var 0,98 árið áður. 
Bókfært eigið fé nemur 12.531 millj.kr í árslok en nam árið áður 4.706 millj. kr. Eiginfjárhlutfall á árlok var 
35%. 
 
Samkvæmt sveitarstjórnarlögum skal fjalla um ársreikninginn á tveimur fundum í sveitarstjórn og 
verður hann til umfjöllunar í bæjarstjórn Akureyrar 27. apríl  og 4. maí nk. 
 
Helstu niðurstöðutölur úr rekstrarreikningi og sjóðstreymisyfirliti samstæðureiknings 
Akureyrarbæjar árið 2009 má sjá í eftirfarandi töflu: 

 
Úr rekstraryfirliti og sjóðstreymisyfirlit fyrir árið 2009:        
Þúsundir króna  Niðurstaða Áætlun 
Skatttekjur og framlög Jöfnunarsjóðs 7.240.127 6.980.696 
Tekjur málaflokka og rekstrartekjur veitna  7.784.322 7.297.814 
Rekstrartekjur samtals 15.024.449 14.278.510 
Rekstrargjöld:    
Laun, og launatengd gjöld ásamt breytingu á 
lífeyrisskuldbindingu 

7.661.948 8.125.736 

Annar kostnaður 4.525.908 4.219.113 
Afskriftir 1.037.758 1.075.071 
Rekstrargjöld samtals 13.225.614 13.419.920 
Rekstrarniðurstaða án fjármagnsliða 1.798.835 858.590 
Fjármunatekjur og fjármagnsgjöld ásamt áhrifum af 
dóttur- og hlutdeildarfélögum 

(454.462) (1.708.515) 

Tekjuskattur ársins 179.043 48.422 
Rekstrarniðurstaða 1.165.330 (898.347) 



   
Veltufé frá rekstri 2.246.659 1.085.114 
Fjárfesting í varanlegum rekstrarfjámunum 2.192.467 2.625.200 
Handbært fé í árslok 2.219.445 1.241.771 

 
Efnahagsreikningur  
Helstu niðurstöðutölur samstæðu efnahagsreiknings 31. desember 2009 má sjá í töflu hér að neðan  og til 
samanburðar eru sambærilegar tölur fyrir árið 2008. 
 
Helstu niðurstöðutölur efnahagsreiknings í árslok 2009 og 2008 
Þúsundir króna 
Eignir 31. des. 2009 31. des. 2008 
Óefnislegar eignir 247.298 275.959 
Fastafjármunir 29.459.445 20.627.882 
Veltufjármunir 4.301.018 5.028.619 
Áhættufjármunir og langtímakröfur 2.042.632 1.907.049 
Eignir samtals 36.050.393 27.839.509 
Eigið fé og skuldir   
Skammtímaskuldir 4.581.191 5.079.790 
Langtímaskuldir 17.796.837 16.560.948 
Lífeyrisskuldbindingar 1.141.756 1.492.554 
Eigið fé 12.530.609 4.706.217 
Eigið fé og skuldir samtals 36.050.393 27.839.509 

 
Á árinu breytti Akureyrarbær reikningsskilaaðferðum sínum í samræmi við álit Reikningsskila- og 
upplýsinganefndar sveitarfélaga, nr 1/2010 og 2/2010, sbr, skýringu 21 í ársreikninginum, varðandi færslu 
leigusamninga fasteigna og færslu á lóðum og lendum í bókhaldi og reikningsskilum sveitarfélaga.  Breytingin 
felur í sér jákvæð áhrif á eigið fé sem nemur 4.421 millj. kr 
 
 
 
 
Meðfylgjandi er einnig úr skýringum með ársreikninginum, þar sem fram kemur heildaryfirlit um rekstur, yfirlit 
um lykiltölur og hvernig heildartekjur og gjöld í hlutfalli við tekjur greinast síðustu 3 ár á verðlagi hvers árs í 
þúsundum króna.  

 

 
 

 

 

 



 
 



 



 
 

 

 

 

 

 

Akureyri, 21. apríl 2010 

 

Nánari upplýsingar veitir Dan Brynjarsson, fjármálastjóri, í síma 460 1000. 


